
COFNODION O GYFARFOD CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD 
GYMUNEDOL, DYFFRYN ARDUDWY AM 6.30 O’R GLOCH  3.3.26 
 
3.1  YMDDIHEURIADAU 
Cyng. Nia Rees (Is-Gadeirydd), Sion Ifor Williams, Eryl Jones Williams (Cyngor Gwynedd). 
 
3.2   PRESENNOL 
Cyng. William Hooban (Cadeirydd),  Deilwen Anderson, Edward Williams, Beth Bailey, Gwynfor Evans, Sian Edwards, 
John Ceri Evans, Jennifer Yuill, Edward Griffiths, Evan Owen. 
 
3.3  CYHOEDDIADAU Y CADEIRYDD 
Ar ran y Cyngor diolchodd y Cadeirydd i’r Cyng. Nia Rees, Is-Gadeirydd am yr holl waith mae wedi ei wneud gyda’r 
Cyngor ag hefyd cafwyd wybod bydd y Cyng. Rees yn cymeryd 6 mis seibiant o’r Cyngor oherwydd pwysau gwaith a 
cytunodd pawb bod hyn yn cael ei ganiatau. 
Estynwyd longyfarchiadau y Cyngor i tim peldroed dan 13 Clwb Peldroed Dyffryn Ardudwy a Talybont ar gyrraedd y 
ffeinal o Gwpan Cymdeithas Bel-droed Arfordir Gogledd Cymru a dymunwyd bob llwyddiant iddynt yn y rownd derfynol. 
 
3.4  COFNODION 
Derbyniwyd cofnodion o gyfarfod Chwefror 3ydd 2026 fel rhai cywir.  
 
3.5  MATERION YN CODI O’R COFNODION 
Nid oedd unrhyw fater yn codi o’r cofnodion. 
 
3.6  DATGAN BUDDIANT 
Datganodd y Cyng. William Hooban ddiddordeb yn y mater gyda’r cae peldroed. 
Ni lofnodwyd Dogfen Datgan Buddiant Personol ganddynt am eu bod wedi gwneud hyn yn barod yng nghyfarfod 
diwethaf y Cyngor a bod y diddordeb yn y mater hwn yn rhedeg yn barhaol. 
Datganodd y Cyng. Beth Bailey ddiddordeb yn y mater i wneud gyda chais ariannol yr Ysgol Feithrin a Chyfeillion yr Ysgol 
Datganodd y Cyng. Sian Edwards ddiddordeb yn y mater i wneud gyda chais ariannol Cyfeillion yr Ysgol 
Datganodd y Cyng. William Hooban ddiddordeb yn y mater i wneud gyda chais ariannol yr ATC Ardudwy Squadron 
 
3.7  MATERION CYNGOR GWYNEDD  
Fe dderbyniwyd yr adroddiad canlynol gan y Cyng. Eryl Jones Williams:- Ar ôl sawl cyfarfod ynghylch cyllideb 26/27, mae 
wedi cael ei benderfynu yn y pen draw argymell cyllideb o £397 miliwn a fydd yn cael ei hariannu gan £264 miliwn o 
grantiau Llywodraeth Cymru a £115 miliwn o dreth gyngor. Cynnydd o 5.1% neu £1.90 yr wythnos neu £98 y flwyddyn ar 
eiddo band D. Mae Gwynedd wedi derbyn cynnydd o 4.1% gan Lywodraeth Cymru sydd yn is na chynnyddau cynghorau 
Cymru o 4.5%. Mae'r cyngor wedi gwneud arbedion o £74 miliwn yn ystod y 10 mlynedd diwethaf gan wneud torriadau 
ychwanegol yn y dyfodol i effeithio ar wasanaethau yn y blynyddoedd i ddod. Gellir dod o hyd i'r holl fanylion am gostau 
ychwanegol a ble y caiff arian ei wario ac ati ar wefan Cyngor Gwynedd o dan gyllideb. Mae swyddogion a chynghorwyr 
wedi cynnal nifer o gyfarfodydd ynghylch diogelu ar ôl cam-drin pedair merch yn Ysgol Friars yn Bangor gan y pennaeth a 
gafodd ei garcharu am 17 mlynedd. Mae adroddiad o dan y pennawd ‘mae ein dewrder ni wedi dod â chyfiawnder’ wedi 
tynnu sylw at 52 o achosion lle gellid bod wedi atal y camdriniaeth. Mae’r Prif Weithredwr wedi dweud wrth gynghorwyr 
y bydd pob argymhelliad gan Fwrdd Diogelu Gogledd Cymru yn cael ei weithredu o dan 7 cynllun ymateb gan 
benaethiaid adrannau. Mae ymchwiliad cyfreithiol ffurfiol gyda thystiolaeth a gymhwyswyd ar eiddo yswiriant hefyd 
wedi cael ei alw amdano. Mae pryderon cynyddol ynglŷn â chau ffyrdd ar yr A496 a’r methiant i roi rhybudd digonol 
gyda chau un ffordd yn Bermo yn arwain at daith amgen o 45 milltir i ddychwelyd adref ar ôl cymryd plant i’r ysgol. Cyn  

gynted ag y cewch wybod, rwy’n ceisio cael y wybodaeth ar Facebook. Mae Lloyds Coaches yn dda iawn ac yn brydlon 
wrth wneud y wybodaeth ar gael ar eu tudalen Facebook. Rhaid imi ganmol Ysgol Ardudwy a Lloyds Coaches am reoli i 
gael 120 o ddisgyblion adref o’r ysgol ar fyr rybudd ar ôl i dren ddisgyn yn Porthmadog. Mae 90 o bobl yn aros am 
becynnau gofal cartref yng Ngwynedd ac 90 o gleifion gwahanol yn aros i adael yr ysbyty. Rhoddwyd £1.1 miliwn i 
Wynedd gan Lywodraeth Cymru i gynorthwyo gyda rhyddhau cleifion ysbyty ac fe wnaeth hynny helpu, ond y diffyg 
gofal nyrsio adref oedd y broblem. Diffyg staff gofal cartref oedd y prif broblem ac y ffordd unig i wella oedd i 
Lywodraeth Cymru gynyddu cyflogau gofal cartref. Ni all tai Gwynedd gael manylion cartrefi hir dymor gwag nad ydynt 
yn talu unrhyw dreth gyngor gan y Gwerthwr Dosbarth. Mae Gwynedd yn cydweithio â darparwyr Tai Cymdeithasol, ond 
dim ond adeiladu tai cymdeithasol newydd i'w rhentu mewn ardaloedd lle mae’r rhestr aros tai yn fwyaf. Mae cwmni 
wedi cael ei ddirwyo am daith sbwriel gwledig a mae perchennog tŷ wedi cael ei ddirwyo am ofyn i weithredwr ddim 
gyda thrwydded ddadelfennu gwastraff. Mae Cyngor Gwynedd wedi sicrhau ariannu grant gan Lywodraeth Cymru a 
Llywodraeth DU i uwchraddio a darparu mwy o offer chwarae ledled y sir. Y Ganolfan yw’r hyn a ragwelir fel canolfan 
aml-ddefnydd wedi’i dylunio i ddarparu cyflogaeth hirdymor, o werth uchel, sydd yn gysylltiedig â chyfleoedd mewn 
datgymalu niwclear, ynni carbon isel, AI, a sectorau technoleg codi. Mae'r prosiect, sydd yn cyfanswm oddeutu £20 
miliwn, yn anelu at gryfhau’r gweithlu lleol, cefnogi cadwyni cyflenwi rhanbarthol, a chatalu adfywio cymdeithasol ac 
economaidd ehangach yn Nheyrnas Meirionnydd. Bydd yn darparu cyfleusterau a datblygu sgiliau yn unol â 
blaenoriaethau Llywodraeth Cymru a Llywodraeth y DU megis trosiant net-sero, arloesi, ac adfywio rhanbarthol. Mewn 
partneriaeth â Chyngor Gwynedd, bydd y Ganolfan yn darparu swyddfeydd hyblyg, labordai, hyfforddiant, a mannau 
cydweithredu i gefnogi ymchwil, datblygu sgiliau, twf busnes, ac arloesi. Mae nifer o gyfarfodydd yn cael eu canslo ym 
mis Mawrth oherwydd etholiadau Llywodraeth Cymru sydd ar ddod ym mis Mai ac sydd o fewn amserau eithriad 
Purdah. Rwyf ar gael ar 0134242758 neu e.joneswilliams@btinternet.com 
 
3.8  CEISIADAU CYNLLUNIO  
Gosod ffenestr dormer ar y drychiad cefn (Gogledd) a ffenestr newydd ar y drychiad ochr (Dwyrain) 18 Bro Enddwyn, 
Dyffryn Ardudwy (NP5/58/630A) 
Cefnogi y Cais hwn. 
 
Cais Amlinellol i godi 3 tŷ gyda garej mewnol (2 farchnad agored ac 1 fforddiadwy), a ffurfio mynediad cerbydau 
newydd i’r A496 Tir rhwng Plas Meini & Swyn y Môr, Dyffryn Ardudwy (NP5/58/629A) 
Cefnogi y cais hwn er bod gan yr Aelodau bryder ynglyn ar mynedfa. 
 
3.9  MATERION YN CODI   
A  Cynllun Cyllideb 
Adroddwyd bod £42,960.08 (yn cynnwys costau banc) wedi cael ei wario ers cychwyn y flwyddyn ariannol newydd, a bod 
hyn yn £10,857.16 o wariant yn llai na oedd wedi cael ei glustnodi yn y gyllideb am y flwyddyn.  
 
B  Cae Peldroed 
Cafwyd wybod bod neb wedi clywed ddim byd pellach gan Mr. Michael Evans o ADRA ynglyn ar safle uchod, ond 
adroddwyd bod aelodau y clwb yn gweithio i uwchraddio y cae presennol. 
 
C  Agor Tenderau Torri Gwair 
Adroddodd y Clerc ei bod wedi derbyn 4  tender i mewn i wneud y gwaith uchod. Ar ol trafodaeth cytunwyd bod Mr. 
Gary Coates o gwmni Evergreen yn cael tender 1 (mynwentydd) a Mr. Gary Martayn o gwmni West Coast Properties yn 
cael tender 2 a 3 ( llwybrau cyhoeddus, parci chwarae, maes parcio Llidiart y Parc, o amgylch y seddi ger Ffordd 
Ystumgwern, Bro Enddwyn, lawr Ffordd y Llan a Ffordd yr Efail ag o amgylch y neuadd bentref a maes parcio y neaudd).  

Hefyd adroddodd y Clerc ei bod wedi derbyn pris gan Mr. Gareth John Williams i dorri a clerio y gwair o amgylch y 
toiledau yn Talybont ag hefyd i dorri a clerio y gwair yn Parc Morlo ag i dorri a clerio y gwair yn Gardd Penybont a byddai 
y gwaith o edrych ar ol y pot blodau ger arwydd Talybont yn cael ei gynnwys gyda’r gwaith yn Gardd Penybont ar gwaith 
gyda’r potiau blodau ger y toiledau yn Talybont. 
 
D  Cyfeiriad e-bost Cynghorydd 
Adroddodd y Clerc ei bod wedi cael cais gan un o’r Cynghorwyr i gael trafod y mater uchod ag fe drafodwyd y mater o 
gael e-byst i bawb ar gyfer y Cyngor yn lle defnyddio e-byst personol a cytunwyd i wneud hyn. 
 
3.10  GOHEBIAETH                        
A  Cyngor Gwynedd – Adran Priffyrdd 
Wedi ateb gan yr Adran uchod ynglyn a gosod bin halen ychwanegol ar ystad dai Bro Enddwyn, Dyffryn Ardudwy ag 
hefyd ar ystad dai Glan Wnion, Talybont ag yn datgan nid yw yn statudol i awdurdod ffyrdd osod bin halen ar y 
rhwydwaith ac maen’t yn ceisio rheoli nifer biniau halen. Mae gwasanaethu biniau halen yn ystod y Gaeaf yn gallu fod yn 
broblemus wrth fydd eu Gweithlu allan ar y peiriannau graeanu a fydd dim sicrwydd fydd y biniau yn cael eu llenwi yn 
syth. Hefyd yn datgan nid oes hawl gan eraill I osod bin halen ar rhwydwaith ffyrdd cyhoeddus yn Gwynedd. Mae gan yr 
Adran Priffyrdd rhestr o biniau sydd wedi ui gosod a byddant ond yn llenwi’r biniau hyn. Petai bin yn cael ei gosod gan 
eraill nid fydd y gwasanaeth yn ei wasanaethu. Hefyd nid fydd yr Adran yn gyfrifol petai y bin yn creu unrhyw niwed i 
berson neu gerbyd, fydd y cyfrifoldeb yno ar y sawl sydd wedi ei osod. Mae gan y Cyngor Cymuned opsiwn i rhoi cais o 
ail leoli bin halen sydd yn bresennol o fewn ei cymuned i’r lleoliad yma a fydd dim cost am hyn. ‘Roedd y Clerc wedi 
anfon yr e-bost hwn ymlaen i’r Aelodau yn barod. Eisiau ymateb gan ddatgan bod yr Aelodau eisiau gwybod pam bod y 
ddau ystad dai hyn ynghyd a rhai eraill yn yr ardal ddim yn cael eu graeanu ddim mwy oherwydd hon yw y flwyddyn 
gyntaf i hyn beidio a digwydd. 
 
B  Cyngor Gwynedd -  Adran Amgylchedd 
Wedi derbyn ateb gan yr Adran uchod ynglyn a gosod llinellau melyn dwbwl ar ochor y ffordd o groesffordd Ffordd y 
Capel lawr am Ffordd y Neuadd ag yn datgan bod Swyddog wedi ymweld a’r safle ac yn dilyn hyn mae’r Peiriannydd 
wedi llunio’r cynllun amgaedig ar gyfer cyflwyno gwaharddiadau parcio o fewn y pentref. Hefyd yn datgan cyn iddynt 
symud ymlaen i ymgynghori ymhellach ar yr argymhellion hyn byddant yn falch o dderbyn barn y Cyngor Cymuned i’r 
cynllun hwn ag unwaith byddant wedi derbyn y sylwadau hyn byddant yn symud ymlaen gyda’r camau nesaf. ‘Roedd y 
Clerc wedi anfon yr e-bost hwn ymlaen i’r Aelodau yn barod. ‘Roedd pawb yn gefnogol i’r llinellau melyn hyn ag hefyd 
eisiau gofyn iddynt a fyddai yn bosib gosod arwydd yn y maes parcio yn datgan “Ceir yn unig i barcio”. 
 
C   Cyngor Gwynedd – Adran Economi 
Wedi derbyn e-bost gan yr uchod yn hysbysu y Cyngor bydd grant ar gael i Gynghorau Cymuned drwy Cronfa Cefnogi 
Cymghorau Dinas, Tref  a Chymuned Gwynedd 2026 a bydd y wybodaeth lawn ynglyn ar grant dan sylw yn cyrraedd y 
Cyngor ddechrau mis nesa. Bwriad y gronfa yw cefnogi prosiectau cyfalaf sy’n gwella gofodau cymunedol, mannau 
cyhoeddus ac yn cyfrannu at adfywio lleol ag yn annog i’r Cyngor ddechrau meddwl am brosiectau posib. ‘Roedd y Clerc 
wedi anfon hwn ymlaen i bob Aelod yn barod. ‘Roedd y Clerc wedi anfon yr e-bost hwn ymlaen i’r Aelodau yn barod. 
Cytunwyd i wahodd Steve Beech, Swyddog Cefnogi Cymunedau Meirionnydd i gyfarfod nesa y Cyngor am 7.30 o’r gloch 
er mwyn trafod y mater hwn ymhellach. 
 
D  Cyngor Gwynedd – Adran Amgylchedd 
Wedi derbyn llythyr gan yr Adran uchod yn hysbysu y Cyngor bod Ffordd Isaf, Dyffryn Ardudwy yn cau ar yr 25ain o’r mis 
hwn ar sail iechyd a diogelwch i’r cyhoedd yn ystod gwaith adfer prif bibell ar ran Dwr Cymru. ‘Roedd y Clerc wedi anfon 
yr e-bost hwn ymlaen i’r Aelodau yn barod. 

3.11  ADRODDIAD Y TRYSORYDD 
Adroddodd y Trysorydd bod £16,008.46 yn y cyfrif rhedegol a £66,692.00  yn y cyfrif wrth gefn. 
 
Anfonebau angen eu talu ers y cyfarfod diwethaf 
Mrs Annwen Hughes        -  £273.06 (cyflog) + £183.85 costau = £456.91  
Play Inspection Company - £176.40 – archwiliad offer cae chwarae Pentre Uchaf      
Pwyllgor Neuadd Bentre   -   £20.00  - llogi ystafell bwyllgor (Chwefror) 
                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                           
Lwfansau sydd yn cael eu talu  i Gynghorwyr 
Adroddodd y Trysorydd bod y Cynghorwyr oedd wedi llofnodi y ffurflen mis Ionawr 2025 yn datgan eu bod yn cymeryd y 
lwfans o £156 yn cael eu talu yn nawr ag fe lofnodwyd ffurflen gan y Cyng. Edward Griffiths, Nia Rees a William Hooban. 
Bydd y Cynghorwyr oedd yn absenol yn cael eu talu yng nghyfarfod nesa y Cyngor. 
 
Ceisiadau am gymorth ariannol 
Cylch Meithrin y Gromlech                           -  £2,000 
Cyfeillion Ysgol Gynradd Dyffryn Ardudwy - £3,000 
Clwb Peldroed                                                  - £1,500 
CFFI Meirionnydd                                            -    £500 
ATC Ardudwy Squadron                                 -    £500 
 
Fe gafodd y taliadau uchod eu prosesu gan y Cyng. Gwynfor Evans a wnaeth y Cyng. Edward Williams gymeradwyo’r 
taliadau ag fe roddwyd ganiatad I’r Clerc/Trysorydd I’w talu ar lein neu drwy siec ar ddiwedd y cyfarfod. 
 
Derbyniadau ers y cyfarfod diwethaf 
Cyngor Gwynedd    -  £529.25 –  ad-daliad am dorri gwair y llwybrau cyhoeddus 
 
Anfonebau wedi eu talu ers y cyfarfod diwethaf 
Catrin Soraya Williams – £159.00 - gwasanaeth cyfieithu  
  
3.12  UNRHYW FATER ARALL 
Cafwyd wybod bod angen torri y gwrych ar hyd ochor y ffordd o ystad Bro Enddwyn draw am Llanbedr unwaith yn 
rhagor. 
Cytunwyd bod angen tacluso y llecyn wrth ochor y safle bws ger y maes parcio yn y pentre a cytunwyd gofyn i Mr. 
Gareth J. Williams i wneud y gwaith hyn. 
Cafwyd wybod bod Mr. David Wilson wedi gofyn a fyddai yn iawn i blannu mwy o fylbiau cennin pedr yn yr ardal a 
cytunodd pawb i hyn ag hefyd diolchwyd i Mr. Wilson am wneud y gwaith hyn. 
Cytunwyd bod y ffordd i fyny am y fynwent angen sylw a bod angen torri bob ochor i fynedfa y fynwent. 
Eisiau gofyn i’r Adran Priffyrdd a fyddai modd ymestyn maes parcio Penrhiw. 
Cytunwyd i archebu diffibriliwr er mwyn ei osod ar wal y neuadd bentref a cytunodd y Clerc gysylltu gyda Mr. Tomos 
Hughes. 

